
Կառավարության որոշման նախագծերի
 ընդունման վերաբերյալ ստացված դիտողությունների և առաջարկությունների

	1.  ՀՀ արտաքին գործերի նախարարություն
	

	
	

	Պատասխան չի ստացվել
	


	              2.   ՀՀ ֆինանսների նախարարություն
	14․05․2025

	
	N01/29/10601-2025

	Հայաստանի Հանրապետությունում կենսաչափական անձնագրերի և նույնականացման քարտերի տրամադրման ենթակառուցվածքի պետություն-մասնավոր գործընկերության ծրագրի իրականացման հաղթող է ճանաչվել «Idemia Identity & Security France» ֆրանսիական պարզեցված բաժնետիրական ընկերության և «A.C.I. Technology S.à․r.l» Լյուքսեմբուրգի սահմանափակ պատասխանատվությամբ ընկերության կոնսորցիումը, որը Հայաստանի Հանրապետությունում հիմնադրել է «Հայփաս» ՓԲԸ-ն, ում հետ և կնքվել է ՊՄԳ պայմանագիրը։ Նախագծի հիմնավորմամբ նշվում է, որ բանակցություններ են ընթանում Ֆրանսիայի պետական բաժնեմասային գործակալության «Ին Գրուպ» անվանման ներքո հանդես եկող Էմպրիմերի Նասիոնալ ընկերության հետ՝ «ՀայՓաս» ՓԲԸ-ի բաժնետեր՝ «Idemia Identity & Security France» SAS ձեռքբերման ուղղությամբ։ Ուստի, «Պետություն-մասնավոր գործընկերության մասին» օրենքի 15-րդ հոդվածի 3-րդ մասի համաձայն՝ Նախագծով առաջարկվում է հաստատել կոնսորցիումի մասնակիցների բաժնեմասնակցության կառուցվածքի փոփոխությունը:
Ելնելով վերոգրյալից՝ Նախագծի հետ կապված հայտնում ենք, որ մեր իրավասությունների շրջանակում դիտարկումներ և առաջարկություններ առկա չեն:
Միաժամանակ, խնդրում ենք տրամադրել ««Անձը հաստատող փաստաթղթերի թողարկման և տրամադրման, անձը հաստատող փաստաթղթեր տրամադրելու համար օգտագործվող միջոցների շահագործման ու սպասարկման վերաբերյալ» պետություն-մասնավոր գործընկերության պայմանագրի ստորագրված տարբերակը, ինչպես նաև վերջինիս հետ կապված հարակից փաստաթղթերը:

	Ընդունվել է ի գիտություն
Փաստաթղթերի պատճենները տրամադրվել են:

	    3․ ՀՀ մրցակցության պաշտպանության պետական հանձնաժողով
	08.05.2025

	
	/510-2025

	«Անձը հաստատող փաստաթղթերի թողարկման և տրամադրման, անձը հաստատող փաստաթղթեր տրամադրելու համար օգտագործվող միջոցների շահագործման ու սպասարկման վերաբերյալ» պետություն-մասնավոր գործընկերության պայմանագրի շրջանակներում կոնսորցիումի բաժնեմասնակցության փոփոխությունը հաստատելու վերաբերյալ» Կառավարության որոշման նախագծի և հիմնավորման ուսումնասիրության արդյունքում հայտնում ենք, որ Մրցակցության պաշտպանության հանձնաժողովի իրավասությանն առնչվող հարցերի համատեքստում դիտողություններ և առաջարկություններ չկան։
Միաժամանակ, հաշվի առնելով դիրքորոշում ներկայացնելու սեղմ ժամկետը, գտնում ենք, որ լրացուցիչ ուշադրության է արժանի «Ին Կոնտինյու է Սերվիս» պարզեցված բաժնետիրական («In Continu et Services» Société par Actions Simplifiée) ընկերության մասնակցության շղթայում Ֆրանսիայի պետական բաժնեմասային գործակալության «Ին Գրուպ» անվանման ներքո հանդես եկող Էմպրիմերի Նասիոնալ (IMPRIMERIE NATIONALE (IN GROUPE) (INSA)) ընկերության առկայության հանգամանքը։

	Ընդունվել է ի գիտություն

	ՀՀ ազգային անվտանգության ծառայություն
	08.05.2025

	
	11/602

	 «Անձը հաստատող փաստաթղթերի թողարկման և տրամադրման, անձը հաստատող փաստաթղթեր տրամադրելու համար օգտագործվող միջոցների շահագործման ու սպասարկման վերաբերյալ» պետություն-մասնավոր գործընկերության պայմանագրի շրջանակներում կոնսորցիումի բաժնեմասնակցության փոփոխությունը հաստատելու վերաբերյալ» Կառավարության որոշման նախագծի վերաբերյալ առաջարկություններ չկան
	Ընդունվել է ի գիտություն

	ՀՀ արդարադատության նախարարություն
	08.05.2025

	
	N/30.2/20383-2025


	1. Առաջարկվում է «Անձը հաստատող փաստաթղթերի թողարկման և տրամադրման անձը հաստատող փաստաթղթեր տրամադրելու համար օգտագործվող միջոցների շահագործման ու սպասարկման վերաբերյալ» պետություն-մասնավոր գործընկերության պայմանագրի շրջանակներում կոնսորցիումի բաժնեմասնակցության փոփոխությունը հաստատելու վերաբերյալ» կառավարության որոշման նախագծի նախաբանից հանել «հիմք ընդունելով ՀայՓաս Փակ բաժնետիրական ընկերության գրությունը Հայաստանի հանրապետության կառավարության 2023թ. Դեկտեմբերի 28-ի Հայաստանի Հանրապետությունում կենսաչափական անձնագրերի և նույնականացման քարտերի տրամադրման ենթակառուցվածքի պետություն-մասնավոր գործընկերության ծրագրի իրականացման մասին N 2346-Ա որոշմամբ հաստատված «Հայաստանի Հանրապետությունում կենսաչափական անձնագրերի և նույնականացման քարտերի տրամադրման ենթակառուցվածքի պետություն-մասնավոր գործընկերության ծրագրի» ՊՄԳ մասնավոր գործընկերոջ ընտրության ընթացակարգում (այսուհետ՝ Ընթացակարգ) հաղթող  հայտատու իրավաբանական անձանց կորնսորցիումի մասնակիցների բաժնեմասնակցության կառուցվածքի նախատեսվող փոփոխությունը հաստատելու խնդրանքի վերաբերյալ բառերը՝ այն հաշվառմամբ, որ «Նորմատիվ իրավական ակտերի մասին» օրենքի 13-րդ հեդվածի 1-ին մասի 2-րդ նախադասության համաձայն` ենթաօրենսդրական նորմատիվ իրավական ակտը ունենում  է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Նույն օրենքի 1-ին հոդվածի 2-րդ մասի ուժով` նշված օրենքով սահմանված ենթաօրենսդրական նորմատիվ իրավական ակտերին վերբերող օրենսդրական տեխնիկայի, նորմատիվ իրավական ակտի կառուցվածքի, (…) վերաբերյալ դրույթների գործողությունը տարածվում է նաև անհատական իրավական ակտերի վրա, եթե այլ բան սահմանված չէ օրենքով կամ այն նորմատիվ իրավական ակտով, որով նախատեսվել է անհատական կամ ներքին իրավական ակտի ընդունումը: Առաջարկվում  է նշված գրության մասին հիշատակումը կատարել նախագծի հիմնավորման մեջ՝ անհատական իրավական ակտի նախաբանը չծանրաբեռնելով իրավական նորմերի հղումներ չհանդիսացող տեղեկատվությամբ:
2. Անհրաժեշտ է վերանայել նախագծի 2–րդ կետի դրույթը՝ այն հաշվառմամբ, որ իրավական ակտը բնույթով անհատական է, ուստի չի կարող ուժի մեջ մտնել պաշտոնական հրապարակման օրվան հաջորդող օրը: Այս դեպքում անհրաժեշտ է առաջնորդվել նորմատիվ իրավական ակտերի մասին  օրենքի 23-րդ հոդվածի 6-րդ մասի կարգավորմամբ: 

	Ընդունվել է


	ՀՀ կենտրոնական բանկ
	               12.05.2025

	Առաջարկություններ և դիտողություններ չկան
	13․1-07/403-25


	«Հայաստանի տեղեկատվական համակարգերի գործակալություն» հիմնադրամ
	08․05․2025
ՀՏՀԳ/1․111/05-2025

	Առաջարկություններ և դիտողություններ չկան
	

	ՀՀ Էկոնոմիկայի նախարարություն
	12․05․2025

	Ի կատարումն ՀՀ փոխվարչապետի՝ 2025 թվականի մայիսի 8-ի թիվ 05/02.17/14921-2025 հանձնարարականի՝ ուսումնասիրելով «Անձը հաստատող փաստաթղթերի թողարկման և տրամադրման, անձը հաստատող փաստաթղթեր տրամադրելու համար օգտագործվող միջոցների շահագործման ու սպասարկման վերաբերյալ» պետություն-մասնավոր գործընկերության պայմանագրի շրջանակներում կոնսորցիումի բաժնեմասնակցության փոփոխությունը հաստատելու վերաբերյալ» ՀՀ կառավարության որոշման նախագիծը (այսուհետ՝ Նախագիծ) և հաշվի առնելով ՀՀ կառավարության 2023 թվականի դեկտեմբերի 28-ի թիվ 2346-Ա որոշմամբ հաստատված ծրագրի գնահատող հանձնաժողովի գործառույթների շրջանակը՝ կարևորում ենք Նախագծի ընդունման համար անհրաժեշտ տեղեկատվության համակողմանի և համապարփակ ուսումնասիրության արդյունքները

	Ընդունվել է ի գիտություն



ՀՀ ներքին գործերի նախարարություն
